
యపూర్వకముగా గోరెను. దాని కామహర్షి యంగీకరించి "ఇదుగొ వచ్చెద" నని స్నానార్దమై యమునానదికింజనెను. అంత నారాజు తనమనమున "నీమర్షి యిదిగోవచ్చెదనని చనెను. ఇంకను రాకపోయెను. కాలమా యతిక్రమించుచుండెను. వ్రతమా భంగమగుటకు సిద్ధముగానుండె. ఏమిచేతు" నని జిజ్ఞాసబడుచు బండితమతరీతిగావ్రతభంగము కాకుండుట కుదకముమాత్రము పుచ్చుకొని స్వాతి వానకు ముత్యపుచిప్పవలెదురుచూచి నట్లామర్షికై యెదురు చూచుచుండెను. అంతనాదుర్వాసమహర్షి వచ్చి యారాజు సలిలము ద్రాగినసంగతి దెలిసికొని కోపముతో  "రాజ! నన్నువిందునకు బిలుచుట యెందుకు? అభ్య్హాగతినగునాకంటే ముందుగా నీవు భుజించియుంటకేనా?" యని పలుకుచు దననెత్తిని నుండు నొకజటను బెరికి "ఈయమంబరీషుని గాల్చివేయుగాక" యని యాతనిపై విసిరివేసెను. అంత నాజట భగ్గుభగ్గున మండుచు నాయమంబ రీషుని సమీపించెను. అంత నారాజు విష్ణుమూర్తిని ధ్యానింప నాభక్తవత్సలుడీభక్తరక్షణార్దమై  చక్రము నంపెను. అంతనాచక్రముమామర్షిప్రయొగించిన జటయొక్క మంటలనారిపి తిరిగి తానుభగ్గుభగ్గున మండుచు నాయంబరీషుని బాదించువాడును, ముంగోపియు నగుదుర్వాసుని జుట్టుముట్టెను. అంత నాదుర్వాసుడా మంటలకు దాళలేక గుహలను సముద్రములను జొచ్చెను. అతని వెంబడి నీచక్రమును జొచ్చెను.తుదకామహర్షి సత్యలోక కైలాసముల

"https://te.wikisource.org/w/index.php?title=పుట:Bala_Neethi.pdf/113&oldid=284325" నుండి వెలికితీశారు

		 ఈ పేజీలో చివరి మార్పు 11 డిసెంబరు 2019న 01:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

